
Asunto: Informe anual relativo o cumprimento de Plan Económico-Financeiro derivado da 
liquidación do Orzamento Xeral de 2025

 
INFORME DE CONTROL PERMANENTE PREVIO

 
De conformidade co establecido no artigo 213 do Texto  Refundido da Lei  Reguladora das 
Facendas  Locais  aprobado  polo  Real  Decreto  Lexislativo  2/2004,  de  5  de  marzo  e 
desenvolvidas polo Real Decreto 424/2017, de 28 de abril, polo que se regula o réxime xurídico 
do control interno nas entidades do Sector Público Local; e en atención ás facultades recollidas 
no artigo 4.1.b).6º do Real Decreto 128/2018, de 16 de marzo, polo que se regula o réxime 
xurídico dos funcionarios de Administración Local con habilitación de carácter nacional, e no 
artigo 22.2 do Real Decreto 1463/2007, de 2 de novembro, polo que se aproba o regulamento  
de desenvolvemento da Lei 18/2001, de 12 de decembro, de Estabilidade Orzamentaria, na 
súa aplicación ás entidades locais, emítese o seguinte

INFORME

LEXISLACIÓN APLICABLE:

 Artigo  22.2  do  Real  Decreto  1463/2007,  de  2  de  novembro,  polo  que  se  aproba  o 
regulamento de desenvolvemento da Lei  18/2001, de 12 de decembro,  de Estabilidade 
Orzamentaria, na súa aplicación ás entidades locais.

 Artigo 9.2 e 9.3 da Orde HAP/2105/2012, de 1 de outubro, pola que se desenvolven as 
obrigas de subministración de información previstas na Lei Orgánica 2/2012, de 27 de abril, 
de Estabilidade Orzamentaria e Sustentabilidade Financeira.

 Artigo 23 a 25 da Lei Orgánica 2/2012, de 27 de abril,  de Estabilidade Orzamentaria e 
Sustentabilidade Financeira.

CONSIDERACIÓNS PREVIAS:

PRIMEIRO. Segundo o artigo 22.2 do Real Decreto 1463/2007, de 2 de novembro, polo que se 
aproba  o  regulamento  de  desenvolvemento  da  Lei  18/2001,  de  12  de  decembro,  de 
Estabilidade Orzamentaria, na súa aplicación ás entidades locais, a Administración que conte 
cun  plan  económico  financeiro  en  vigor,  deberá  verificar  anualmente  o  cumprimento  deste 
durante o seu período de vixencia, a cuxo efecto a Intervención local emitirá informe anual 
relativo ao cumprimento do plan, nas diferentes fases de aprobación, execución ou liquidación 
do orzamento, que se poñerá en coñecemento do Pleno na sesión informativa correspondente.

O informe de seguimento conterá cando menos os seguintes extremos:

 Execución das medidas de ingresos e gastos previstas no Plan
 Cumprimento das medidas e explicación das desviacións
 Conclusións

SEGUNDO. Do devandito informe, unha vez coñecido polo Pleno, darase traslado á Dirección 
Xeral  de  Coordinación  Financeira  coas  Entidades  Locais  ou,  no  seu  caso,  ao  órgano 
competente  da  comunidade  autónoma  que  exerza  a  tutela  financeira,  aos  efectos  do 
seguimento regulado no artigo 23 da Lei  Orgánica 2/2012, de 27 de abril,  de Estabilidade 
Orzamentaria e Sustentabilidade Financeira, no prazo máximo de 15 días hábiles.

TERCEIRO. As  Corporacións  Locais  deberán  remitir  ao  Ministerio  de  Facenda  e 
Administracións Públicas antes do día trinta e un de marzo de cada ano o informe sobre a  
execución do plan económico financeiro. Sendo a propia aplicación a que efectúa o cálculo do 
grado de execución de ditas medidas e o seu impacto sobre as regras fiscais, regra de gasto e 

estabilidade orzamentaria.

CUARTO. No  caso  de  que  no  informe  de  seguimento  se  verifique  unha  desviación  na 
aplicación  das  medidas,  o  Ministro  de  Facenda  e  Administracións  Públicas  requirirá  á 
Administración responsable para que xustifique dita desviación, aplique as medidas ou, no seu 
caso, inclúa novas medidas que garantan o cumprimento do obxectivo de estabilidade.

Se no informe anual  seguinte  a  aquel  no que  se efectuou o  requirimento,  o  Ministerio  de 
Facenda e Administracións Públicas verifica  que persiste o incumprimento do obxectivo de 
estabilidade, aplicaranse as medidas coercitivas do artigo 25 da Lei Orgánica de Estabilidade 
Orzamentaria.

QUINTO. Así, en cumprimento co disposto no artigo 22.2 do Real Decreto 1463/2007, de 2 de 
novembro, redáctase o seguinte Informe sobre a execución do plan económico financeiro e a 
análise das desviacións producidas no efecto económico do total das medidas sobre empregos 
e recursos non financeiros ao peche do exercicio 2025:

INFORME DE SEGUIMENTO DO PLAN ECONÓMICO FINANCEIRO

A. CARACTERÍSTICAS DO PLAN ECONÓMICO FINANCEIRO:

Entidade
D. Aprobación de 

Pleno
D. Aprobación 

SGCAL
Efectos PEF

Motivo de 
Incumprimento

Ribadeo 15/07/2025 24/07/2025 2025-2026
Estabilidade 

Orzamentaria

O Concello de Ribadeo constatou o incumprimento do obxectivo de estabilizade orzamentaria, 
presentando necesidade de financiamento na liquidación do Orzamento Xeral de 2024 coas 
seguintes magnitudes: 

 Necesidade de Financiamento: 1.242.313,63 €
 Diferenza entre "Límite da Regra de Gasto" e o "Gasto computable": 97.352,58 €
 Nivel de Débeda Viva: 19,27%

Ante este incumprimento o Concello de Ribadeo aprobou en Pleno  de 15/07/2025 un Plan 
económico-financeiro (2025-2026) que foi publicado na OVEELL con data 24/07/2025.

B. EXECUCIÓN DAS MEDIDAS:

O  PEF  presentado,  para  corrixir  o  incumprimento  do  obxectivo  de  estabilidade 
orzamentaria na liquidación do orzamento de 2024, para o período 2025 e 2026, recollía as 
seguintes medidas: 

Sobre empregos non financeiros:

* A non dispoñibilidade do Contrato da auga, por importe de 285.000,00€.

*A non dispoñibilidade do Fondo de continxencia por importe de 100.000,00 €.

Como  resultado  da  execución  orzamentaria,  prevíanse  as  seguintes  magnitudes  no  PEF 
aprobado (Período 2025 e 2026): 

Liquidación 2025: 

 Capacidade de Financiamento por 1.508,42 €
 Diferenza entre "Límite da Regra de Gasto" e o "Gasto computable": 385.000,00 €

Liquidación 2026: 

 Capacidade de Financiamento por 124.922,77 €
 Diferenza entre "Límite da Regra de Gasto" e o "Gasto computable": 137.295,00 €

C. AVALIACIÓN E SEGUIMENTO:

Do  seguimento  das  magnitudes  que  arroxa  a  Entidade  na  liquidación  correspondente  ao 
exercicio  2025 (1º  ano  de  vixencia  do  PEF)  aprobada por  Decreto  de  data  24/04/2026,  a 
entidade presenta as seguintes magnitudes: 

 Necesidade  de  Financiamento  por  -781.345,26,  o  que  supón  una  Capacidade  de 
Financiamento inferior á contemplada no Plan Económico Financeiro aprobado, que para o 
exercicio 2025 era de  1.508,42 €.

 Incumprimento da Regra de Gasto, tendo neste caso unha diferenza entre o límite da 
Regra de gasto e o Gasto computable da Liquidación Orzamento 2025 de -867.458,05 €. O 
límite marcado no PEF ascendía a 385.000,00 €. 

O PEF prevía un límite de gasto non financeiro para 2025, de 10.504.388,87 €, que 
supón co obtido na liquidación (11.345.458,95 €), unha diferenza de 841.070,08 €.

D. CONCLUSIÓN: 

Tendo en conta os datos obtidos da liquidación do orzamento Xeral do exercicio 2025 resulta 
que o Concello de Ribadeo, presenta un incumprimento da Estabilidade Orzamentaria, por 
importe de -781.345,26 €, o que supón un desfase con relación ao previsto no PEF para 
2025 de 782.853,68 €.

Respecto á Regra de Gasto, dos datos obtidos da liquidación do orzamento Xeral do exercicio 
2025, compróbase tamén o incumprimento desta magnitude, por un importe de  841.070,08 
€, con respecto ao límite de gasto computable en 2025 sobre o previsto no PEF.

Como se sinalaba nos puntos anteriores, de acordo co artigo 22 do Real Decreto 1463/2007, 
de 2 de novembro, o presente informe deberá poñerse en coñecemento do Pleno na sesión 
informativa correspondente e darse traslado á Dirección Xeral de Coordinación Financeira coas 
Entidades Locais  ou,  no seu  caso,  ao órgano competente  da  Comunidade Autónoma que 
exerza a tutela financeira, aos efectos do seguimento regulado no mesmo artigo 22 da Lei  
Xeral de Estabilidade Orzamentaria, no prazo máximo de 15 días hábiles.

Segundo o artigo 23 da Lei Orgánica 2/2012, no caso de que no informe de seguimento se 
verifique unha desviación na aplicación das medidas, o Ministro de Facenda e Administracións 
Públicas  requirirá  no  seu  caso  á  Administración  responsable  para  que  xustifique  dita 
desviación,  aplique  as  medidas  ou,  no  seu  caso,  inclúa  novas  medidas  que  garantan  o 
cumprimento do obxectivo de estabilidade. Se no informe anual seguinte a aquel no que se 
efectuou  o  requirimento,  o  Ministerio  de  Facenda  e  Administracións  Públicas  verifica  que 

persiste o incumprimento do obxectivo de estabilidade, aplicaranse as medidas coercitivas do 
artigo 25 da Lei Orgánica 2/2012.

O  artigo  24.4  da  Lei  Orgánica  2/2012  dispón  que  nas  Corporacións  Locais  o  informe  de 
seguimento  efectuarase  semestralmente,  en  relación  ás  entidades  incluídas  no  ámbito 
subxectivo dos artigos 111 e 135 do texto refundido da Lei Reguladora das Facendas Locais, 
polo Ministerio de Facenda e Administracións Públicas,  ou no seu caso,  pola Comunidade 
Autónoma que exerza a tutela financeira. No caso de que o informe verifique que non se deu 
cumprimento ás medidas incluídas no plan e iso motivase o incumprimento do obxectivo de 
estabilidade, aplicaranse as medidas coercitivas previstas no artigo 25.

Pola súa banda o artigo 25 da citada norma sinala que:

“1. En caso de falta de presentación, de falta de aprobación ou de  incumprimento do plan 
económico-financeiro ou do plan de reequilibrio,  ou cando o período medio de pago aos 
provedores  da  Comunidade  Autónoma  supere  en  máis  de  30  días  o  prazo  máximo  da 
normativa de morosidade durante dous meses consecutivos a contar desde a comunicación 
prevista no artigo 20.6 a Administración Pública responsable deberá:

a)  Aprobar,  no  prazo  de  15  días  desde  que  se  produza  o  incumprimento,  a  non 
dispoñibilidade  de  créditos  e  efectuar  a  correspondente  retención  de  créditos,  que 
garanta  o  cumprimento  do obxectivo  establecido.  Devandito  acordo  deberá  detallar  as 
medidas de redución de gasto correspondentes e identificar o crédito orzamentario afectado, 
non  podendo  ser  revogado  durante  o  exercicio  orzamentario  no  que  se  aprobe  ou  ata  a 
adopción de medidas que garantan o cumprimento do obxectivo establecido, nin dar lugar a un 
incremento  do  gasto  rexistrado  en  contas  auxiliares,  a  cuxo  efecto  esta  información  será 
obxecto dun seguimento específico. Así mesmo, cando resulte necesario para dar cumprimento 
aos compromisos de consolidación fiscal coa Unión Europea, as competencias normativas que 
se  atribúan  ás  Comunidades  Autónomas  en  relación  cos  tributos  cedidos  pasarán  a  ser 
exercidas polo Estado.

b)  Constituír,  cando se  solicite  polo  Ministerio  de  Facenda  e  Administracións  Públicas,  un 
depósito con intereses no Banco de España equivalente ao 0,2 % do seu Produto Interior Bruto 
nominal. O depósito será cancelado no momento en que se apliquen as medidas que garantan 
o cumprimento dos obxectivos.

Se no prazo de 3 meses desde a constitución do depósito non se presentou ou aprobado o 
plan, ou non se aplicaron as medidas, o depósito non devindicará intereses. Se transcorrido un 
novo  prazo  de  3  meses  persistise  o  incumprimento  poderá  acordar  que  o  depósito  se 
converterá en multa coercitiva”.

Ribadeo, a data de sinatura dixital

A interventora

